Mikroprotsessor texnikasining asosi. 
Reja: 
	1.1 	. Asosiy atamalar. 
1.2. Mikroprotsessor nima? 
1.3. Ulanishlarning shinali tarkibi. 
 
Tayanch iboralar: elektron tizim, masala, tezlik, ortiqchalik, interfeys, moslashuvchanlik, protsessor, mikroprotsessor, shina, moslashuvchan tizim, dasturlanuvchi elektron tizim, axborotlar oqimi, algoritm. 
 
1.1 Asosiy atamalar 
Bu 	ma’ruzada 	har 	qanday 	mikroprotsessorli 	tizimning 	(oddiy mikrokontrollerdan to murakkab kompyuterlargacha) negizida yotuvchi asosiy g‘oya ko‘rib chiqiladi.  
Dastlab bir necha atamalarni ko‘ramiz. 
Elektron tizim – bu holda axborotga ishlov beruvchi har qanday elektron blok, asbob yoki to‘plam. 
Masala – bu vazifalar to‘plami bo‘lib, elektron tizimdan uni bajarish talab etiladi. 
Tezlik – bu elektron tizimning vazifasini amalga oshirish ko‘rsatgichi.  
Moslashuvchanlik – bu tizimning turli xil masalalarga moslashish xususiyati. 
Ortiqchalik - tizim imkoniyatlarini ushbu tizim yechayotgan masalaga moslik darajasini ko‘rsatgichi. 
Interfeys – axborot almashish bo‘yicha kelishuv, axborot almashish qoidasi, axborot almashuvda qatnashuvchi qurilmalarning elektr, mantiqiy va konstruktiv mosligi nazarda tutiladi. Boshqa nomi – ulanish. 
Mikroprotsessorli tizimni kirish signaliga ishlov berish va chiqish signalini hosil qilishga mo‘ljallangan elektron tizimning xususiy holi sifatida qarash mumkin 
(1.1- chizma). Kirish va chiqish signallari sifatida uzluksiz (analog) signallar, bittali raqamli signallar, raqamli kodlar, raqamli kod ketma-ketliklari ishlatilishi mumkin. 
Tizim ichida signallarni (yoki axborotlarni) saqlash, yig‘ish amalga oshirilishi mumkin, lekin bu bilan maʻnosi o‘zgarmaydi. Agarda tizim raqamli bo‘lsa (mikroprotsessorli tizimlar raqamli tizimlar turiga mansubdir), u holda kirishdagi uzluksiz signallar analog- raqam o‘zgartiruvchi qurilma (ARO‘Q) yordamida kodlar ketma-ketligiga o‘zgartiriladi, chiqishdagi signal esa raqam-analog o‘zgartiruvchi qurilma orqali uzluksiz signalga o‘zgartiriladi. Axborotga ishlov berish va saqlash raqamli ko‘rinishda amalga oshiriladi. 

1.1-chizma. Elekton tizim. 
 
Ananaviy raqamli tizimning alohida xususiyati shundan iboratki, axborotga ishlov berish va saqlash algoritmi tizimning sxemotexnikasi bilan bevosita bog‘liq. 
Bu algoritmlarni o‘zgarishi faqat tizim tarkibini o‘zgartirish bilan bog‘liqdir, ya’ni tizim tarkibiga kiruvchi elektron qismlarni va ular o‘rtasidagi ulanishlarni o‘zgartirishdan iborat. Masalan, agarda bizga qo‘shimcha jamlash operatsiyasi kerak bo‘lsa, u holda biz tizim tarkibiga qo‘shimcha jamlovchi qurilmani kiritishimiz kerak bo‘ladi. Yoki, bir takt oralig‘ida kodni saqlash uchun qo‘shimcha vazifa kerak bo‘lsa, u holda biz tizim tarkibiga yana bitta registr qo‘shishimiz kerak. Tabiiyki, buni foydalanish jarayonida amalga oshirib bo‘lmaydi, albatta loyihalashtirish va ishlab chiqarishni hamda butun tizimni sozlashning yangi davri kerak bo‘ladi. Aynan shuning uchun ananaviy raqamli tizimni ko‘pincha “qattiq mantiqli” deb ataydilar. “Qattiq mantiqli” har qanday tizim maxsuslashtirilgan tizimdir, u faqat bir yoki (kam holda) oldindan ma’lum bo‘lgan bir-biriga yaqin bir necha masalani hal qilishga sozlangan bo‘ladi. Bu esa shubhasiz o‘z afzalliklariga ega.  
Birinchidan, maxsuslashtirilgan tizim (universal tizimdan farqli o‘laroq) hech qachon apparatlar bo‘yicha ortiqchalikka ega bo‘lmaydi, yaʻni uning har bir elementi to‘liq yuklanishda ishlaydi (albatta, agarda u tizim to‘g‘ri loyihalashtirilgan bo‘lsa). 
Ikkinchidan, aynan maxsus tizim maksimal yuqori tezlikni ta’minlay oladi, chunki axborotlarga ishlov berish algoritmlar tezligini, tanlangan sxemadagi alohida olingan mantiqiy sxemalar tezligi aniqlab beradi. Yaʻni, har doim mantiqiy element ayni vaqtdagi maksimal tezlikka egadir. 
Lekin, ayni vaqtda “qattiq mantiq”li raqamli tizimning katta kamchiligi shundan iboratki, har bir yangi masalani hal qilish uchun uni yangtdan loyihalashtirish va ishlab chiqarish kerak bo‘ladi. Bu jarayonga uzoq vaqt zarur, qimmat va amalga oshiruvchilarning yuqori malakali bo‘lishi talab etiladi. Agarda yechiladigan masala favqulotda o‘zgarsa, u holda qurilmalarning barchasi butkul o‘zgartirilishi kerak bo‘ladi. Bizning tez o‘zgaruvchi zamonamizda esa, bu ancha chiqimga olib keladi. 
Bu kamchilikni bartaraf etish mumkin: shunday tizimni qurish kerakki, har qanday masalaga oson moslasha olsin, ishlashning bir algoritmidan boshqa algoritmiga qurilmaning tarkibini o‘zgartirmasdan moslansin. U holda biz u yoki bu algoritmni tizimga qo‘shimcha qandaydir boshqarish axborotini kiritish orqali bera olar edik, yaʻni tizimni ishlash dasturini (1.2 - chizma). Shundan so‘ng tizim universal, yoki dasturlanuvchi, qattiq tizim emas, moslashuvchan tizim bo‘la oladi. 
Aynan shunday vazifani mikroprotsessorli tizim ta’minlay oladi. 

1. 2-chizma. Dasturlanuvchi (universal) elektron tizim. 
 
Lekin har qanday universallik qurilmaning tarkibi bo‘yicha ortiqchalikni keltirib chiqaradi. Maksimal qiyin masalani hal qilish, maksimal oddiy masalani hal qilishga nisbatan ancha ko‘p qurilmalarni talab etadi. Shuning uchun universal tizimning murakkabligi shunday bo‘lish kerakki, u eng murakkab masalani hal qilishni ta’minlay olsin. Lekin ancha oddiy masalani hal qilishda esa, u resurslaridan to‘liq foydalanmaydi. Hal qilinadigan masala qancha sodda bo‘lsa, ortiqchalik ham shuncha ko‘p bo‘ladi va universallik o‘zini shuncha kam oqlaydi. Ortiqchalik tizim narxini oshishga, ishonchlilikni kamayishiga, istemol quvvatini oshishiga va h. k. olib keladi. 
Undan tashqari universallik, odatda tizim tezligini jiddiy kamayishiga olib keladi. Har bir yangi masalani maksimal tez yechilishini ta’minlash bo‘yicha universal tizimni optimallashtirish, amaliy jihatdan mumkin emas. Umumiy qoida shunday: universallik, moslashuvchanlik qancha ko‘p bo‘lsa, shuncha tezlik kam bo‘ladi. Bundan tashqari, universal tizim uchun mumkin bo‘lgan maksimal tezlikda yechiladigan masalaning o‘zi mavjud emas. Har bir narsa uchun haq to‘lashga to‘g‘ri keladi. 
Shunday qilib quyidagi xulosani chiqarish mumkin. “Qattiq mantiq”li tizim yechiladigan masala uzoq vaqt o‘zgarmaydigan boʻlganda, qachonki yuqori tezlik talab etilsa, axborotga ishlov berish algoritmi juda sodda bo‘lgan hollarda o‘rinlidir. Universal tizim, dasturlanuvchi tizim yechiladigan masala tez-tez o‘zgarib tursa va tezlik unchalik muhim bo‘lmasa shuningdek axborotga ishlov berish algoritmi murakkab bo‘lgan hollarda ishlatish maqsadga muvofiqdir. Yaʻni har bir tizim o‘z o‘rnida yaxshidir. Biroq oxirgi o‘n yilliklar davomida universal tizimlarning tezligi bir necha marotaba oshdi. Bu tizimlar uchun katta hajmda ishlab chiqarilgan mikrosxemalar tufayli ularning tannarxi keskin tushishiga olib keldi. Natijada “qattiq mantiq”li tizimlarning foydalaniladigan sohalari keskin kamaya boshladi. Bundan tashqari, hozir jadallik bilan bir yoki bir-biriga yaqin bir necha masalalarni hal qiluvchi dasturlanuvchi tizimlar rivojlanmoqda. Ular o‘zlarida “qattiq mantiq”li tizimlarning hamda dasturlanuvchi tizim afzalliklarini muvaffaqiyatli mujassamlashtirmoqdalar. Yaʻni, yuqori tezlik bilan yetarlicha moslashuvchanlik kabi afzalliklarning mujassamlashganligini ta’minlagandir. Sekin asta “Qattiq mantiq” li tizimlarni siqib chiqarish davom etmoqda. 
 
1.2. Mikroprotsessor nima? 
Har qanday mikroprotsessor tizimining o‘zagi (yadrosi) mikroprotsessor yoki protsessor (inglizchadagi processor ) bo‘ladi. Bu so‘zning o‘zbek tilidagi tarjimasining aniqrog‘i “ishlov beruvchi” (ruschasi esa “obrabotchik”). Chunki aynan mikroprotsessor - mikroprotsessorli tizimining ichida barcha axborotlarga ishlov berishni amalga oshiruvchi blok, qurilmadir. Boshqa bloklar faqatgina yordamchi vazifani bajaradilar: axborotni saqlash (shu jumladan boshqaruvchi axborotni, yaʻni dasturlarni), tashqi qurilmalar bilan aloqani amalga oshirish, foydalanuvchi bilan aloqani ta’minlash va h.k. Agarda ananaviy raqamli tizim zarur bo‘lgan holda, protsessor amalda barcha “qattiq mantiq”li tizim o‘rnini bosadi. U arifmetik amallarni 
(qo‘shish, ko‘paytirish, ayirish va bo‘lish), mantiqiy operatsiyalarni (surish, taqqoslash va h.k.), kodlarni vaqt bo‘yicha saqlash (ichki registrlarda), mikroprotsessor tizimi qurilmalarining o‘rtasida kodlarni uzatish va ko‘pgina boshqa vazifalarni bajaradi. Mikroprotsessor bajaruvchi bu kabi elementar operatsiyalarning soni bir necha yuztagacha yetishi mumkun. Protsessorni ko‘pincha tizimning miyasi bilan taqqoslashadi.  
Lekin bu holda bir narsani inobatga olish kerakki, protsessor operatsiyalarining barchasini ketma-ket bajaradi, yaʻni navbat bilan, birini ikkinchisidan keyin. Albatta, ba’zi bir operatsiyalarni parallel bajaruvchi protsessorlar ham mavjud, shuningdek mikroprotsessor tizimlari ham bor, ularda bir necha protsessor bitta masalani parallel ravishda yechadi. Bir tomondan, operatsiyalarni ketma-ket bajarilishi so‘zsiz afzalliklarga egadir, yani faqat bitta protsessor yordami bilan har qanday murakkab bo‘lgan axborotlarga ishlov berish algoritmi bajariladi. Lekin, boshqa tomondan, operatsiyalarni ketma-ket bajarilishi, algoritmni bajarilish vaqti uning murakkablik darajasiga bog‘liq bo‘lib qolishiga olib keladi. Oddiy algoritmlar murakkab algoritmlarga nisbatan tez bajariladi. Yaʻni, mikroprotsessor tizimi barcha ishlarni bajaradi, lekin u juda tez ishlamaydi, barcha axborot oqimlarini yagona bo‘lgan qurilma - mikroprotsessor orqali o‘tkazishga to‘g‘ri keladi (1.3-chizma). Ananaviy raqamli tizimida barcha axborot oqimlarni parallel ishlov berishni oson tashkil qilish mumkin, lekin sxemani murakkablashtirilish evaziga albatta. 

1.3-chizma. Mikroprotsessorli tizimda axborot oqimlari. 
 
Shunday qilib, mikroprotsessor ko‘pgina operatsiyalarni bajarishi mumkin. Lekin, u aynan shu vaqtda bajarilishi kerak bo‘lgan operatsiyani qayerdan biladi? Aynan shuni boshkaruvchi axborot – dastur belgilab beradi. Dastur buyruqlar 
(ko‘rsatmalar) to‘plamidan tashkil topgan bo‘lib, yaʻni raqamli kodlardan, ularni kod shifridan chiqarib protsessor qanday ish qilish kerakligini bilib oladi. Dastur boshidan oxirigacha odam tomonidan tuziladi, dasturchi, protsessor esa bu dasturni itoatkor bajaruvchisi sifatida ishtirok etadi, u hech qanday tashabbus ko‘rsatmaydi (agarda, albatta buzuq bo‘lmasa). Shuning uchun protsessorni miya bilan solishtirish juda ham to‘g‘ri emas. Protsessor inson tomonidan avvaldan tuzib qo‘yilgan dasturni bajaruvchigina xolos. Bu algoritmdan har qanday chetga chiqish protsessorning yoki mikroprotsessorli tizimining biror qurulmasining nosozligi tufayli ro‘y berishi mumkin. 
Protsessor tomonidan bajariladigan barcha buyruqlar, protsessorning buyruqlar tizimini tashkil qiladi. Protsessorning buyruqlar tizimining tarkibi va hajmi uning tezligini, moslashuvchanligini va foydalanishdagi qulayligini belgilab beradi. 
Protsessorda hammasi bo‘lib buyruqlar soni birnecha o‘ntalikdan bir necha yuzgacha bo‘lishi mumkin. Buyruqlar tizimi yechiladigan tor masalalar doirasiga moslab tuzilgan bo‘lishi mumkin (maxsus protsessorlarda), yoki maksimal keng doiradagi masalalar uchun moslangan bo‘lishi (universal protsessorlar) mumkin. Buyruqlar kodi turlicha razryadli bo‘lishi mumkin (birdan bir necha baytgacha ). Har bir buyruq o‘zining bajarilish vaqtiga ega, shuning uchun dasturni bajarilish vaqti faqat dasturdagi buyruqlar soniga emas, aynan qaysi buyruqlar ishtirok etishiga ham bog‘liqdir. 

1. 4-chizma. Eng sodda protsessor tarkibiga misol. 
 
Buyruqlarni bajarish uchun protsessor tarkibiga quyidagi qurilmalar kiradi: ichki registrlar, arifmetik-mantiqiy qurilma (AMQ, ALU – arifmetiko-logicheskoye ustroystvo, ALU – Arithmetic Logic Unit), multipleksorlar, buferlar, registrlar va boshqa qurilmalar. Barcha qurilmalarning ishlashi protsessorning tashqi umumiy takt signali orqali sinxronizatsiyalashtiriladi. Yaʻni protsessorning o‘zi ancha murakkab raqamli qurilma bo‘lib hisoblanadi (1.4- chizma). 
Mikroprotsessor tizimini loyihalashtiruvchi mutaxassis uchun protsessorning ichki tuzilishining nozik tomonlari haqidagi axborot uncha ham muhim emas. Mikroprotsessor tizimini loyihalashtiruvchi mutaxassis, protsessorni kirishidagi va boshqarish kodlariga javoban u yoki bu operatsiyani bajarib, chiqishda signal hosil qiluvchi “qora quti” kabi ko‘rishi kerak. Loyihalashtiruvchi buyruqlar tizimini, protsessorning ish tartibini va shuningdek protsessorni tashqi dunyo bilan muloqotini ta’minlash qoidalarini yoki yana boqachasiga aytganda, axborotlarni almashish protokollarini bilishi zarurdir. Protsessorning ichki tarkibini esa loyihalashtiruvchi faqat u yoki bu buyruqni, u yoki bu ish tartibini tanlash uchungina yetarli darajada bilishi kerak xolos. 
1.3. Ulanishlarning shinali tarkibi 
Mikroprotsessor tizimlarida maksimal universallikka va axborotlarni almashish protokollarini soddalashtirishga erishish uchun tizim tarkibiga kiruvchi qurilmalar o‘rtasidagi ulanishlarni shinali tarkibi qo‘llaniladi. Shinali ulanishning manosi quyidagiga keltiriladi. 
Ananaviy ulanishlar tarkibida (1.5-chizma) barcha signallar va kodlar qurilmalardan bir-biriga alohida aloqa yo‘llari orqali uzatiladi. Tizimga kiruvchi har bir qurilma o‘z signallari va kodlarini boshqa qurilmalarga bog‘liq bo‘lmagan holda uzatadi. Shuning uchun tizimda juda ko‘p aloqa yo‘llari va turli axborot almashish protokollari mavjud bo‘ladi.  
Ulanishlarning shinali tarkibida (1.6- chizma) barcha signallar qurilmalar o‘rtasida yagona aloqa yo‘lidan uzatiladi, lekin turli vaqt oralig‘ida (bu multipleksorlangan uzatish deb ataladi). Ayniqsa barcha aloqa yo‘llaridan ikki tomonga axborot uzatilishini ta’minlash mumkin (ikki yo‘nalishli uzatish deb nomlanadi). Natijada aloqa yo‘llari keskin kamayadi, shuningdek axborot almashish (protokollar) soddalashadi. Signal yoki kodlarni uzatish uchun mo‘ljallangan aloqa yo‘l guruxi shina deb ataladi ( inglizcha bus ). 

	 	1.5-chizma. Aloqa yo‘llarining ananaviy ulanish tarkibi. 

1.6-chizma. Aloqalarni shinali tarkibi. 
Tushunarliki, aloqalarning shinali tarkibida barcha axborot oqimlarini kerakli tomonga uzatishni amalga oshirish oson, masalan, ularni bitta protsessor orqali o‘tkazish, bu esa mikroprotsessorli tizim uchun ancha muhimdir. Lekin aloqalarning shinali tarkibida axborotlar aloqa yo‘lidan vaqt bo‘yicha ketma-ket uzatiladi, navbat bilan, bu esa ananaviy usulga nisbatan tezlikning kamligini ko‘rsatadi.  
Ulanishlarning shinali tarkibini katta afzalligi quyidagidan iborat, shinaga ulangan barcha qurilmalar bir xil qoida bo‘yicha axborotlarni qabul qilishi va uzatishi kerak (axborot uzatish protokoli). Shu jumladan, bu qurilmalardagi shina bilan axborot almashishga javobgar bo‘lgan barcha uzellar unifikatsiyalashtirilgan va bir turli bo‘lishi kerak. 
Aloqalarni shinali tarkibining jiddiy kamchiligi, barcha qurilmalar har bir aloqa yo‘liga parallel ulananishidadir. Shuning uchun har qanday qurilmadagi harqanday nosozlik butun tizimni ishdan chiqarishi mumkin, agar u aloqa yo‘lini buzulishiga olib kelsa. Shu sabab tufayli aloqani shinali tarkibiga ega tizimni sozlash yetarli darajada qiyin va odatda maxsus vositalarni talab etadi. 
Aloqalarning shinali tarkibida raqamli mikrosxemalarning chiqish kaskadlarini mavjud uchta turidan foydalaniladi:  
· standart chiqish yoki ikki holatli chiqish ( 2S, 2S , kamroq TTL, TTL kabi belgilanadi);  
· ochiq kollektorli chiqish (belgilanishi OK, OS);  
· uch holatli chiqish yoki uzish imkoniyatili ( belgilanishi 3S, 3S). 
Soddalashtirilgan holda bu uch turdagi chiqish kaskadlarini 1.7-chizmadagi sxema ko‘rinishda keltirish mumkin.  
2S chiqishda ikki kalit navbat bilan ulanadi, bu esa mantiqiy bir (tepadagi kalit ulangan holat) va mantiqiy nol (pastki kalit ulangan holat) holatlariga mos keladi. OK chiqishda esa kalit ulangan holatda mantiqiy nolni va kalit ochiq bo‘lgan holda esa mantiqiy birni hosil qiladi. 3S chiqishda kalitlar navbat bilan ulanishi mumkin, lekin bir vaqtda zanjirdan uzilishi mumkin , bu bilan uchinchi, yuqori impedans holatni hosil qilinadi. Uchinchi holatga (Z-holat) o‘tishni maxsus EZ kirishdagi signal bilan boshqariladi. 

1. 7-chizma. Raqamli mikrosxemalarning uch turdagi chiqishlari. 
 
3S va OK turidagi chiqish kaskadlari mikrosxemalarni bir necha chiqishlarini birlashtirishga imkon berib, multipleksirlangan (1.8 - chizma) yoki ikki yo‘nalishli 
(1.9 - chizma) aloqa yo‘llarini hosil qilishga erishiladi.  

1.8-chizma. Multipleksirlangan aloqa yo‘li. 

1.9-chizma. Ikki yo‘nalishli aloqa yo‘li. 
 
3S turdagi chiqishdan foydalanilganda aloqa yo‘lida har doim faqat bitta aktiv chiqish bo‘lishini taʻminlash kerak, boshqa chiqishlarning hammasi shu vaqtda uchinchi holatda bo‘lishi kerak, aks holda konflikt holat yuzaga kelishi mumkin. OK turida birlashtirilgan chiqishlarning barchasi hech qanday konfliktsiz bir vaqtda ishlashi mumkin.  
Mikroprotsessorli tizimining ananaviy tarkibi 1.10 – chizmada keltirilgan. U o‘z tarkibiga uch turdagi qurilmalarni oladi: 
-protsessorni; 
-xotirani, yaʻni operativ xotirani (OXQ, RAM – Random Access Memory) va doimiy xotira (DXQ, ROM – Read Only Memory), ular axborot va dasturlarni saqlash uchun xizmat qiladi; 
Kiritish/chiqarish qurilmasi (KCHQ, I/O – Input/Output Devices), mikroprotsessorli tizimni tashqi qurilmalar bilan aloqasini ta’minlashga xizmat qiladi, kirish signallarini qabul qilishga (kiritish, o‘qish, Read ) va chiqish signallarini berishga (chiqarish, yozish, Write). 
Mikroprotsessorli tizimning barcha qurilmalari umumiy tizimli shina (uni yana tizimli magistral yoki kanal ham deb ataladi) orqali birlashtiriladi. Tizimli magistral o‘z tarkibiga to‘rtta asosiy quyi bosqichdagi shinalarni oladi: 
manzil shinasi (Address Bus); axborotlar shinasi (Data Bus); boshqarish shinasi (Control Bus); manba shinasi (Power Bus). 

1.10-chizma. Mikroprotsessorli tizim tarkibi. 
 
Manzil shinasi – ayni shu vaqtda protsessor axborot almashadigan qurilma manzilini (nomerini) aniqlash uchun xizmat qiladi. Har bir qurilmaga (protsessordan tashqari), shuningdek mikroprotsessorli tizimdagi xotiraning har bir yacheykasiga o‘zining manzili biriktiriladi. Protsessorga qandaydir qurilma manzilining kodi mazillar shinasidan berilganda, bu manzil biriktirilgan qurilma, u bilan axborot almashuvi amalga oshirilishini biladi. Manzillar shinasi bir yo‘nalishli yoki ikki yo‘nalishli bo‘lishi mumkin. 
Axborotlar shinasi – bu asosiy shina bo‘lib, uni mikroprotsessor tizimining barcha qurilmalari o‘rtasida axborot kodlarini uzatish uchun ishlatiladi. Odatda axborot uzatishda protsessor ishtirok etadi, u axborot kodini qaysidir qurilmaga yoki xotira yacheykasiga, yoki qaysidir qurilmadan hamda xotira yacheykasidan axborot kodini qabul qilishi mumkin. Lekin protsessorning ishtirokisiz ham qurilmalar o‘rtasida axborot almashinuvini amalga oshirish mumkin. Axborotlar shinasi har doim ikki yo‘nalishli bo‘ladi.  
Boshqarish shinasining manzillar shinasi va axborotlar shinasidan farqi, u alohida boshqarish signallaridan tashkil topgan bo‘ladi. Bu signallarning har birini axborot almashuv vaqtida o‘z vazifasi bordir. Ba’zi signallar uzatiladigan yoki qabul qilinadigan signallarni boshqarish signali bilan ta’minlash uchun (yaʻni, axborotlar shinasiga axborot kodi qaysi vaqt momentlarida berilganligini aniqlaydi ) xizmat qiladi. Boshqa boshqarish signallari axborotni qabul qilinganligini tasdiqlash, barcha qurilmalarni boshlang‘ich holatga keltirish, barcha qurilmalarni taktlashtirish va h.k. uchun ishlatilishi mumkin. Boshqarish shinasining signallarining yo‘llari bir va ikki yo‘nalishli bo‘lishi mumkin. 
Va nixoyat, manba shinasi axborotni uzatish uchun emas, tizimni elektr energiyasi bilan taminlash uchun mo‘ljallangandir. U ikki, manba va umumiy (yer) simdan tashkil topgandir. Mikroprotsessor tizimida bitta manba (ko‘pincha +5V) yoki bir necha manba (odatda yana – 5V, +12V va – 12V) bo‘lishi mumkin. Har bir manba uchun o‘z aloqa yo‘li bo‘ladi. Barcha qurilmalar bu manba yo‘llariga parallel ulanadi. 
Agarda mikroprotsessorli tizimga kirish kodini kiritish kerak bo‘lsa (yoki kirish signalini), u holda protsessor manzillar shinasi orqali kerakli kiritish/chiqarish qurilmasiga murojaat etib, axborotlar shinasidan kirish axborotini qabul qilib oladi. Agarda mikroprotsessor tizimidan chiqish kodini (chiqish signalini) foydalanuvchiga chiqarish kerak bo‘lsa, u holda protsessor manzillar shinasi orqali kerakli kiritish/chiqarish qurilmasiga murojaat etadi va unga axborotlar shinasi orqali chiqish axborotini uzatadi. 
Agarda axborotga murakkab ko‘p bosqichli ishlov berilishi kerak bo‘lsa, u holda protsessor oraliq natijalarni tizimli operativ xotirada saqlashi mumkin. Protsessor, xotiraning xohishiy yacheykasiga murojaat etish uchun manzillar shinasiga uning manzilini jo‘natadi va axborotlar shinasidan unga axborot kodini yuboradi yoki undan axborot kodini axborotlar shinasidan qabul qilib (o‘qib) oladi. Xotirada (operativ va doimiy) shuningdek boshqarish kodlari ham joylashtiriladi (protsessor bajarayotgan dasturning buyruqlari), shuningdek protsessor ularni manzili bo‘yicha manzillar shinasiga murojat qilish orqali axborotlar shinasidan o‘qib oladi. Doimiy xotira asosan mikroprotsessor tizimini dastlabki ishga tushurish dasturlarini saqlash uchun foydalaniladi, u har gal manba yoqilgandan so‘ng bajariladi. Axborot doimiy xotiraga ishlab chiqaruvchi tomonidan bir marotaba doimiy yozib qo‘yiladi va keyingi davr davomida undan faqat o‘qiladi. 
Shunday qilib, mikroprotsessor tizimida barcha axborot kodlari va buyruq kodlari shinalar orqali ketma-ket , navbat bilan uzatiladi. Bu hol odatda mikroprotsessor tizimining nisbatan tezligi kamligini belgilab beradi. Tizim tezligining kamayishi protsessorning tezligiga emas va tizimli shinadan (magistraldan) axborot almashish tezligiga emas, aynan sababi tizimli shinadan axborotni ketma-ketlikda uzatilish tartibidadir. 
Hisobga olish muhimki, ko‘pincha kiritish/chiqarish qurilmasi “qattiq mantiq”li qurilma sifatida o‘z aksini topgandir. Ularga mikroprotsessorli tizim bajaradigan vazifalarning bir qismini yuklash mumkin. Shuning uchun, loyihalashtiruvchida tizimning vazifalarini apparat yoki dasturiy joriy etishda, ularning nisbatini optimal taqsimlash uchun har doim imkoniyat mavjud. Apparat shaklda joriy etilganda vazifalarni bajarilishi tezlashadi, lekin yetarli darajada moslashuvchanlikka erishib bo‘lmaydi. Dasturiy shaklda joriy etilganda esa ancha sekin, lekin tizim yuqori darajada moslashuvchan bo‘ladi. Vazifalarni apparat shaklda joriy etilganda tizim narxi yuqori bo‘lib va energiyani isteʻmoli oshadi, dasturiy joriy etilganda esa narxi yuqori bo‘lmaydi. Odatda ko‘pincha vazifalarni bajarishni apparat va dasturi vositalarni kombinatsiyasidan foydalaniladi. 
Ba’zi hollarda kiritish / chiqarish qurilmalarining tarkibda protsessori bo‘lib, yaʻni uncha katta bo‘lmagan mikroprotsessorli tizimni tashkil etadi. Bu esa dasturiy vazifalarning bir qismini kiritish/chiqarish qurilmasining zimmasiga yuklashga imkon beradi, natijada tizimning markaziy protsessorining ancha vazifalardan ozod qiladi. 
 
Nazorat uchun savollar. 
1. Qanday tizimga elektron tizim deb ataladi? 
2. Dasturlanuvchi tizim deganda qanday tizimni tushunasiz? 
3. Mikproprotsessor nima? 
4. Mikroprotsessor tarkibiga qanday qurilmalar kiradi?  
5. Raqamli mikrosxemalarning chiqish kaskadlarini mavjud turlarini sanab bering? 
6. Tizimli magistral o‘z tarkibiga qaysi quyi bosqichdagi shinalarni oladi? 
7. Mikroprotsessorli tizim tarkibi.  

Asosiy atamalar 


 


Bu 


 


ma’ruzada 


 


har 


 


qanday 


 


mikroprotsessorli 


 


tizimning 


 


(oddiy 


mikrokontrollerdan to murakkab kompyuterlargacha) negizida yotuvchi asosiy 


g‘oya ko‘rib chiqi


ladi.  

–


 


bu holda axborotga ishlov beruvchi har qanday elektron 


blok, asbob yoki to‘plam. 

ushbu tizim yechayotgan masalaga


 


moslik darajasini ko‘rsatgichi. 


 


Interfeys


 


–


 


axborot almas


hish bo‘yicha kelishuv, axborot almashish qoidasi, 

–

chizma). Kirish va chiqish signallari sifatida uzluksiz (analog) signallar, bittali 


raqamli signallar, raqamli kodlar, raqamli kod ketma


-


ketliklari ishlatilishi mu


mkin. 


 




Mikroprotsessor t exnikasining asosi.    Reja:      1.1     . Asosiy atamalar.    1.2.   Mikroprotsessor nima?    1.3.   Ulanishlarning shinali tarkibi.        Tayanch iboralar : elektron tizim, masala, tezlik, ortiqchalik, interfeys,  moslashuvchanlik, protsessor, mikroprotsessor, shina, moslas huvchan tizim,  dasturlanuvchi elektron tizim, axborotlar oqimi, algoritm.        1.1   Asosiy atamalar    Bu    ma’ruzada    har    qanday    mikroprotsessorli    tizimning    (oddiy  mikrokontrollerdan to murakkab kompyuterlargacha) negizida yotuvchi asosiy  g‘oya ko‘rib chiqi ladi.     Dastlab bir necha atamalarni ko‘ramiz.    Elektron tizim   –   bu holda axborotga ishlov beruvchi har qanday elektron  blok, asbob yoki to‘plam.    Masala   –   bu vazifalar to‘plami bo‘lib, elektron tizimdan uni bajarish talab  etiladi.    Tezlik   –   bu elektron ti zimning vazifasini amalga oshirish ko‘rsatgichi.     Moslashuvchanlik   –   bu tizimning turli xil masalalarga moslashish  xususiyati.    Ortiqchalik   -   tizim imkoniyatlarini   ushbu tizim yechayotgan masalaga   moslik darajasini ko‘rsatgichi.    Interfeys   –   axborot almas hish bo‘yicha kelishuv, axborot almashish qoidasi,  axborot almashuvda qatnashuvchi qurilmalarning elektr, mantiqiy va konstruktiv  mosligi nazarda tutiladi. Boshqa nomi  –   ulanish .    Mikroprotsessorli tizimni kirish signaliga ishlov berish va chiqish signalin i  hosil qilishga mo‘ljallangan elektron tizimning xususiy holi sifatida qarash mumkin    (1.1 -   chizma). Kirish va chiqish signallari sifatida uzluksiz (analog) signallar, bittali  raqamli signallar, raqamli kodlar, raqamli kod ketma - ketliklari ishlatilishi mu mkin.   

